
ᔭᓄᐊᕆ31 2015 
ᖃᐅᔨᑎᑦᓯᒍᑏᑦ: 
 



ᒪᑭᕝᕕᐅᑉ ᑲᑐᑦᔨᖃᑎᒌᓐᓂᖓ ᐊᑯᓂᑲᓪᓚᒃ ᐱᖓᓱᐊᖃᑦᑕᓯᒪᓕᕐᒪᑦ ᑭᖑᕐᓚᓂᒃ ᑭᖑᑉᐸᓂᓪᓗ 
ᐊᒻᒪᓗ ᓇᓗᓀᕐᓯᓯᒪᑦᓱᓂ ᐱᕕᑦᓴᒥᒃ ᒫᓐᓇ ᓇᓗᓀᒃᑯᑕᖃᓕᕐᑐᖅ ᖃᕙᖕᖓᓂᕐᒦᑐᑦ 
ᖃᐅᔨᒪᔭᐅᒐᓱᐊᕐᑐᑦ ᐃᓂᖓ (WAZ)  1979ᖑᑎᓪᓗᒍ ᐊᒻᒪᓗ ᖃᓗᕋᕐᑕᐅᕙᕐᔪᐊᓱᑎᒃ 
ᑖᕙᓂᓕᒫᖅ ᖃᕙᖕᖓᓂᕐᒥ ᐱᕕᑦᓴᓕᐊᖑᓯᒪᔪᓕᒫᒥ ᐊᒻᒪᓗ ᐃᑭᕋᓴᒃᔪᐊᒥ ᑌᒪᖕᖓᓂᑦ. 
 
ᖃᒻᒥᑯᑦ ᐊᓯᑦᔨᓂᐅᓚᐅᕐᑐᖅ ᑭᖑᕐᓚᓂᐊᕐᓂᒧᑦ ᐊᔪᐃᓐᓇᕈᑕᐅᕙᑦᑐᓄᑦ ᐃᓚᖃᕐᓂᓴᐅᓕᕐᑐᑦ 
ᐃᓕᓯᒪᔪᒻᒪᕇᑦ ᖃᐅᔨᒪᔭᖏᓐᓂᒃ ᐊᒻᒪᓗ ᓯᓚᐅᑉ ᖃᓄᐃᓕᖓᑐᐃᓐᓇᕆᐊᖃᕐᓂᖓ 
ᑲᔪᓯᒋᐊᕈᑕᐅᓚᕿᓯᒪᔪᑦ ᐱᕙᓪᓕᐊᓂᕐᒧᑦ ᐃᓂᖓᓂ WAZ ᐊᒻᒪᓗ ᖃᐅᔨᓴᕈᑎᐅᖃᑦᑕᓯᒪᔪᑦ 
ᐱᔭᕇᕐᓯᒪᑦᔫᒥᓕᕐᓱᑎᒃ ᖃᐅᔨᓴᕐᓯᒪᔭᖏᑦ ᑕᕐᕋᒥ ᑭᖑᕐᓚᓂᒃ ᖃᐅᔨᓴᕐᑐᑦ ᑐᖕᖓᕕᖏᑎᒍᑦ 
ᐃᓂᒥ  EAZ ᓯᕗᓕᕆᐊᕈᑎᖃᕐᓯᒪᒻᒥᔪᖅ ᑖᒃᑯᐊᓗᑑᓂᕐᓴᓂᒃ ᓱᑯᐃᓭᔩᑦ ᕿᒥᕐᕈᖃᑦᑕᓯᒪᔭᖏᓐᓂᒃ 
ᐊᕐᕌᒍᓂ 9ᓂ ᐊᓂᒍᕐᑐᓂ ᐃᓂᒥ ᑲᔪᓯᓗᓂ ᐊᑯᓂᕆᓗᓂᓗ ᖃᐅᔨᓴᕐᕕᐅᓚᐅᕐᓯᒪᖕᖏᑐᒥ. 
ᐃᓄᑐᐃᓐᓀᑦ ᓄᓇᕕᒻᒥᐅᑦ ᐱᓇᓱᖃᑦᑕᓯᒪᓕᕐᑐᑦ ᐃᖃᓗᓐᓂᐊᕕᓐᓂ ᐃᓂᓂ ᒪᑯᓇᓂ ᑐᑦᔮᔪᐊᒥ 
ᐊᒻᒪᓗ ᑕᕐᕋᖓᓂ ᓛᐸᑐᐊᑉ ᐊᕐᕌᒍᓂ 60ᓂ. 
 
ᐱᑦᔪᑏᑦ. 
 
ᓱᑯᐃᔦᔩᑦ ᖃᐅᔨᒪᔭᑦᓴᖁᑎᖓ: 
ᑐᖕᖓᕕᒋᑦᓱᒍ ᑭᓯᑦᓯᓂᕕᓂᖅ ᑕᒣᓐᓄᑦ ᓱᓕ ᐊᑐᐃᓐᓇᐅᕋᑕᖕᖏᑐᑦ. ᐅᓪᓗᖓ ᑖᑦᓱᒪ 
ᒪᓂᔨᒍᑎᐅᑉ (ᕕᕈᐊᕆ 6) ᐃᖏᕐᕋᑎᑕᐅᔪᖅ ᐊᕕᑦᑐᓯᒪᓂᖏᑎᒍᑦ ᖃᐅᔨᒪᔭᐅᒐᓱᐊᕐᑐᑦ 
ᐱᕙᓪᓕᐊᔭᐅᓂᖓᓄᑦ(ZAP). ᑌᒣᒻᒪᑦ ᑐᓴᐅᒪᔭᐅ1ᐊᓕᓕᒫᑦ ᐊᑐᐃᓐᓇᐅᖏᓚᕿᔪᑦ ᐅᕙᑦᑎᓄᑦ 
ᑕᒪᓐᓇ ᓈᒻᒪᓈᑦᓯᐊᑐᓂᒃ ᖃᐅᔨᒪᔭᐅᑎᑦᓯᒋᐊᖃᕐᓂᑎᓐᓄᑦ ᑐᑭᑖᖑᔪᓂᒃ. 
 
ᐱᑕᖃᕋᓗᐊᕐᓱᑕ ᓱᑯᐃᔦᒍᑕᐅᓯᒪᔪᓂᒃ ᐱᓯᒪᔪᓂᒃ 2013ᒥᑦ ᐊᒻᒪᓗ ᓇᒻᒥᓂᖅ ᖃᓗᓯᒪᔭᑦᑎᓂᒃ 
ᑭᓯᑦᓯᓯᒪᒻᒥᓱᑕ ᐊᕕᑦᑐᓯᒪᓂᕐᑎᒍᑦ ᐊᒻᒪᓗ ᐱᖁᔨᒍᑎᒋᓯᒪᔭᖏᑦ ᐃᒫᙰᕈᑎᒋᑦᓱᒋᑦ 
ᐅᒥᐊᓕᑦᑕᐅᑉ 2014ᒥ ᐃᖃᓗᓐᓂᐊᓂᕐᒧᑦ. 
 
ᐅᖃᐅᓯᑦᓭᑦ: 
 
ᖃᕙᖕᖓᓂᕐᒥ ᖃᐅᔨᒪᕕᐅᒐᓱᐊᕐᑐᖅ ᐃᓂ:  
ᑭᖑᕐᓓᑦ: 
ᐃᖃᓗᓐᓂᐊᑎ ᑕᒃᒐᓂ ᐃᓂᒥ ᖃᐅᔨᒪᒐᓱᐊᕐᑕᐅᓚᐅᔪᔪᖅ ᖃᓗᒍᓐᓇᑕᖏᓐᓄᑦ 2080 tonsᓄᑦ, 
ᐊᒻᒪᓗ ᓄᓇᕕᒃ ᐱᓚᐅᔪᑦᓱᓂ, 1040 tonsᓂᒃ. ᖃᓗᓚᐅᔪᔭᕗᑦ ᑭᖑᕐᓓᑦ.  27% ᕆᓚᐅᔪᔭᖏᑦ 
ᖃᓗᒍᓐᓇᑕᑦᑕ. ᖃᓗᓪᓗᐊᓯᒪᖕᖏᓂᖅ ᑭᖑᕐᓚᓂᒃ ᓄᐃᑦᓯᓯᒪᔪᖅ ᐊᔪᐃᓐᓇᓕᐅᒥᒋᐊᖃᕐᓂᒥᒃ 
ᐊᓯᖏᓐᓂᒃ ᓯᑎᔪᒥᒃ ᓯᓚᑉᐱᐊᖃᕐᒥᔪᓂᒃ. 
 
ᐱᖁᔨᒍᑕᐅᓯᒪᔪᖅ ᑖᒃᑯᐊ ᖃᓗᓯᒍᓐᓇᑎᑦᓯᒍᑕᐅᔪᑦ ᐅᖁᒣᓐᓂᖏᑦ ᑭᖑᕐᓚᓅᓕᖓᔪᑦ 
ᑌᒫᑦᓭᓇᓕᖁᔭᐅᑦᓱᑎᒃ 2014ᒥ ᐱᒍᓐᓇᑎᑦᓯᒍᑎᐅᓚᐅᔪᔪᓄᑦ ᐱᑕᖃᖕᖏᑐᐊᕐᐸᑦ 
ᓱᑯᐃᔦᔩᑦ ᖃᐅᔨᒪᔭᐅᖁᔭᖓᓂᒃ ᐅᖃᕐᓯᒪᓗᓂ ᐃᑭᓕᕙᓪᓕᐊᓴᕐᓂᐸᑕ. 
 
ᑭᖑᕐᓓᑦ ᖁᐳᑖᓖᑦ: 
ᐱᓯᒪᔪᑦ 2013ᒥ ᑭᓯᑕᐅᒍᑎᕕᓂᕐᓂᑦ ᐅᖃᕐᓯᒪᒻᒪᑕ ᐱᑕᖃᑦᓯᐊᕈᓐᓇᕆᐊᖓᓂᒃ ᐊᒻᒪᓗ 
ᐃᒫᙰᕆᐊᕈᑎᐅᓚᐅᔪᔪᖅ ᐃᖃᓗᓐᓂᐊᓂᕐᒧᑦ ᐃᒪᕐᐱᒥᐅᑕᓕᕆᓂᕐᒧᓗ ᐱᓯᒪᓄᑦ ᐃᓕᖓᔪᖅ 



ᐃᓘᓐᓇᒋᓐᓄᑦ ᖃᓗᓯᒍᓐᓇᐅᑎᐅᑎᑕᐅᔪᓄᑦ  5860 tons ᓄᑦ10% ᕆᒻᒪᐅᒃ ᖃᓗᕋᕐᓂᐅᖃᑦᑕᑑᑉ 
ᖃᓄᐃᓪᓗᐊᕈᓐᓇᑎᑕᐅᒍᑎᖓᑦᑕ. 
ᐱᔭᐅᔪᕕᓂᕐᓂᒃ ᑐᓴᕐᑎᓯᐅᑏᑦ ᐅᖃᕐᓯᒪᒻᒪᑕ ᖃᓗᓯᓯᒪᒋᐊᑦᑎᓂᒃ ᑭᖑᕐᓚᓂᒃ 95% ᖏᓐᓂᒃ 
ᓄᓇᕕᐅᑉ ᐱᖑᓐᓇᑎᑕᐅᒍᑎᖏᑦᑕ. ᑖᒃᑯᐊ ᓇᓪᓕᖁᐊᕇᓪᓗᐊᒥᒃ ᐊᕕᑦᑕᐅᓯᒪᔪᑦ ᓄᓇᕕᒻᒥᐅᓄᑦ 
ᓄᓇᕗᒻᒥᐅᓄᓪᓗ ᐃᓂᖓᓂ ᐊᕕᑦᑐᓯᒪᓂᕐᑎᒍᑦ ᖃᕙᖕᖓᓂᕐᒥ. ᑕᒪᓐᓇ ᐱᐅᔫᑦᓱᓂ 
ᓄᐃᑕᑎᑦᓯᔪᖅ ᐊᕕᖃᑎᒌᒌᐊᖃᕐᓱᑎᒃ ᐊᖏᖃᑎᒌᒍᑎᐅᓯᒪᔪᖅ ᐊᑐᑦᓯᐊᕆᐊᖓ. 
 
ᐱᖁᔨᒍᑕᐅᓯᒪᔪᖅ ᑖᒃᑯᐊ ᐱᖑᓐᓇᑎᑕᐅᒍᑏᑦ ᑌᒫᑦᓭᓇᕐᑐᓴᐅᒋᐊᖏᑦ 2014ᒥᑎᑐᑦ. 
 
 
ᐊᑐᐊᕐᓂᒦᑦᑐᑦ ᖃᐅᔨᒪᔭᐅᒐᓱᐊᕐᓂᖏᑦᑕ ᐃᓂᖓ: 
 
ᑭᖑᕐᓓᑦ: 
2013ᒥ ᖃᐅᔨᒪᒐᓱᐊᕐᓂᐅᓚᐅᔪᔪᖅ ᐅᖃᕐᓯᒪᔪᕐᑕᖃᕐᒪᑦ ᐊᒥᒐᕐᓯᖏᒋᐊᖓ ᐱᑦᓴᑖᕐᕕᐅᒍᓐᓇᑐᖅ 
ᐊᒻᒪᓗ  SSB ᐱᑕᖃᑦᓯᐊᕆᐊᖓ ᐱᖑᓐᓇᑎᑦᓯᒍᑕᐅᔪᑦ 6417 ᓈᒻᒪᓈᕐᑑᔭᑐᐃᓐᓇᕆᐊᖏᑦ. 
ᐱᔭᕐᓂᔮᖕᖏᒍᑏᑦ ᖃᕙᖕᖓᓂᕐᒥ ᐊᑐᐊᕐᓂᒥᓗ 63ᖑᑦᓱᑎᒃ ᑎᑦᑌᑦ ᐊᑑᑎᑎᑦᓯᓯᒪᒻᒪᑕ 
ᐱᑦᔪᑎᓂᒃ ᐊᒻᒪᓗ ᖃᓗᔭᐅᔪᑦ ᖃᑦᓯᐅᓂᖏᓐᓂᒃ ᐅᖃᕐᓯᒪᒻᒪᑕ ᐱᑕᖃᑦᓯᐊᕆᐊᖓ 
ᐱᑦᓴᑖᕐᕕᐅᒍᓐᓇᑐᖅ ᓇᓪᓕᑐᐃᓐᓇᖏᓐᓂ ᓴᓂᕋᕐᓯᖏᓐᓂ 63ᒦᑦᑑᑉ. 
 
ᑕᒪᓐᓇ ᑌᒣᑦᓴᒪᑦ ᐱᑕᖃᖕᖏᑐᖅ ᓱᑯᐃᔦᔩᑦ ᖃᐅᔨᓯᒪᔭᖏᓐᓂᒃ ᑭᓯᐊᓂᓗ ᑐᖕᖓᕕᒋᑦᓱᒋᑦ 
ᖃᓗᔭᐅᖃᑦᑕᓯᒪᔪᑦ ᖃᓄᐃᓪᓗᐊᓂᖏᑦ ᐃᓱᒪᓯᒪᔪᒍᑦ ᐃᓱᒪᒋᔭᑦᓴᐅᒋᐊᖏᑦ 
ᐅᓄᕐᓯᒋᐊᕐᑕᐅᓂᕐᒧᑦ. 
 
ᑭᖑᕐᓓᑦ ᖁᐳᑖᓖᑦ: 
2013ᒥᓂᑕᖅ ᖃᐅᔨᒪᔭᐅᔪᑦᓴᖅ ᐅᖃᕐᓯᒪᔪᕐᑕᖃᕐᒪᑦ ᐃᓱᒫᓗᒋᔭᐅᒋᐊᖏᑦ ᑕᒪᒃᑯᐊ ᐃᓚᖏᑦᑕ 
ᑭᖑᐃᑦ ᐊᒻᒪᓗ ᑲᑎᕆᒪᓂᕆᓲᖏᑦ ᐱᑦᓴᑖᕐᕕᐅᒍᓐᓇᑐᑦ ᐅᕙᓃᓕᕐᒪᑕ ᒫᓐᓇ 
ᐅᖃᕐᑕᐅᒍᓯᖃᓕᕐᒥᔪᒥ ᓄᓇᕗᑦ/ᓄᓇᕕᒃ ᖃᕙᖕᖓᓂᖅ ᐊᒻᒪᓗ ᐅᐊᖕᓂᖅ, ᓄᓇᖕᖑᐊᑎᒍᑦ 
66ᒦᑦᑐᖅ ᑎᑦᑕᖓᓂ ᓄᓇᐅᑉ ᐊᕕᑦᑐᓯᒪᓂᖓᑕ. 
 
ᐊᐱᕆᔪᑦᓴᔭᓕᐊᖑᓯᒪᖕᖏᓇᑦᑕ ᓱᑯᐃᔦᔩᑦ ᖃᐅᔨᓯᒪᔭᖏᓐᓂᒃ. ᕋᓗᐊᕐᑎᓗᒍ 
ᖃᓗᖃᑦᑕᓚᐅᔪᔭᕗᑦ ᐃᖃᓗᓐᓂᐊᓇᕐᓯᐅᓂᑦᑎᓂ ᐊᒥᓱᑦᓯᐊᕌᓘᖃᑦᑕᓚᐅᔪᒻᒪᑕ, 
ᖃᐅᔨᒪᓇᕈᑎᖕᖑᓱᑎᒃ ᖃᓄᑎᒋ ᐱᑦᓴᑕᖃᕐᒪᖔᑦ. ᑕᒪᓐᓇ ᒪᓐᓇᐅᒐᓗᐊᕐᐸᑦ 
ᐃᖏᕐᕋᔭᓐᓂᖏᑎᒍᑦ ᖃᕙᖕᖓᓂᒃᑯᑦ ᐅᐊᖕᓂᑯᓪᓗ ᐱᑦᓱᑎᒃ WAZ, ᐅᕝᕙᓗᓘᓐᓃᑦ ᐊᓪᓚᑦ 
ᐃᖏᕐᕋᐸᑕ ᐱᓗᑎᒃ SFA 4 ᒥᑦ ᐱᕙᕐᓃᑐᖅ ᓇᓗᓀᕋᓱᐊᕆᐊᖓ ᑭᓯᐊᓂ ᐃᑭᓕᒋᐊᕆᑉᐸᑕ 
ᖃᓗᒍᓐᓇᑕᑦᑎᓂᒃ ᐃᓱᒪᒋᔭᕗᑦ ᑕᒻᒪᓂᐅᓚᖓᒋᐊᖓ. 
 
ᐃᒫᙰᕈᑎᑦᓴᓗᑯᐊᐱᖃᑦᔭᖏᑦᑐᒍᑦ ᐊᓯᐊᒍᑦ ᐃᑭᓕᒋᐊᕐᑕᐅᖁᔨᖕᖏᓂᐅᑉ 
ᖃᓗᒍᓐᓇᑕᑦᑎᓂᒃ. ᑲᔪᖏᕈᑎᖃᕋᔭᕐᑐᒍᑦ ᐊᒥᓱᖕᖑᕆᐊᕐᑕᐅᖁᔨᓗᑕ ᐃᓂᖓᓂ 
ᓄᓇᕕᒃ/ᓄᓇᕗᑦ ᖃᕙᖕᖓᓂᖓᓂ. 
 
ᖃᐅᔨᒪᒋᑦ: 
ᑐᑭᓯᒪᔪᒍᑦ ᐱᔭᕐᓃᑑᒋᐊᖓᓂᒃ ᐋᕐᕿᒐᓱᐊᕐᓱᓂ ᐱᒍᓐᓇᑎᑦᓯᒍᑎᑦᓴᓂᒃ ᑭᖑᕐᓚᓄᑦ 
ᓄᓇᕕᒃ/ᓄᓇᕗᑦ ᖃᕙᖕᖓᓂᖓᓂ ᕋᓗᐊᕐᑎᓗᒍ ᐱᑦᓴᑖᕐᕕᐅᖃᑦᑕᓯᒪᓕᕐᑐᖅ ᐊᕐᕌᒍᓂ 35ᓂ 



ᐊᓂᒍᕐᑐᓂ. ᖃᓗᕋᖃᑦᑕᓂᖅ ᑭᖑᕐᓚᓂᑦ ᐱᐅᔪᐸᐅᔮᓘᖃᑦᑕᒪᑦ ᐊᒻᒪᓗ ᖃᐅᔨᒪᑦᓱᑕ 
ᐱᓇᓱᑦᑕᐅᓕᐅᒥᒋᐊᖃᕆᐊᖏᑦ ᑭᖑᕐᓓᑦ ᑕᒪᓐᓇᓗ ᐃᑲᔪᕐᓯᒍᓐᓇᑐᐃᓐᓇᕆᐊᖃᕐᓱᓂ 
ᐃᖏᕐᕋᓂᖏᓐᓂᒃ ᐊᕕᑦᑐᓯᒪᓂᕐᒥ 3ᒥ ᐃᓂᓂ. 
ᐊᕕᖃᑎᒌᖃᑦᑕᓚᖓᑦᓱᑎᒃ ᐋᕐᕿᓯᒪᐅᑎ ᐱᑕᓕᒃ ᐊᑐᕐᓂᖃᑦᓯᐊᖃᑦᑕᑐᖅ ᐊᒻᒪᓗ 
ᐃᓱᒪᒋᔭᐅᒋᐊᑦᓯᐊᕆᐊᖃᕐᖂᓱᓂ ᐊᕗᖓᐅᓕᒋᐊᕐᑕᐅᔪᑦᓴᐅᓂᖓ ᐅᖓᑖᓄᑦ 2016. 


